
KORADIGAN WAKAYAMAM

Men 2025-yil 25-sentyabrda Wakayamaga keldim. Wakayama universitetini
tanlashimga senpailarimning tavsiyasi va Wakayamaning muhiti sabab bo‘ldi.
Wakayama dengizga yaqin va tabiati boy hudud. Shuning wuchun men
Yaponiyaning hamma joyi gavjum va zamonaviy deb o‘ylagan edim.Ammo
Wakayamaga kelganimda bu yer juda sokin ekanini ko‘rdim. Rostini aytsam,
boshida biroz hafsalam ham pir bo‘ldi. Hatto “go‘yo qishloqqa kelib

qolgandekman” deb o‘ylagan paytlarim ham bo‘lgan. Dengiz ham, tog‘lar ham
yaqin. \Menga ayniqsa yil davomida tabiatning yashilligini saqlab qolishi yoqadi.
Hatto qishda ham tog‘lar va daraxtlar juda chiroyli ko‘rinadi. Tabiatni yaxshi
ko‘radigan insonlar uchun bu juda yaxshi joy deb o‘ylayman. Bundan tashqari,
Wakayama aholisi juda mehribon. Men yapon tilida yaxshi gapira olmagan
paytlarimda ham ular sekin gapirishar va oddiy so‘zlar bilan tushuntirishga
harakat qilishardi. Muammoga duch kelganimda yordam beradigan insonlar ham
ko‘p edi. Shu sababli men bu yerda o‘zimni xotirjam his qila
oldim.Wakayamadagi hayotimdagi eng katta qiyinchilik ovqat masalasi bo‘ldi.
Men musulmon bo‘lganim uchun iste’mol qilish mumkin bo‘lgan mahsulotlarni
topish har doim ham oson emas edi. Ayniqsa Yaponiyaga yangi kelgan
vaqtlarimda bu masalada ancha qiynaldim. Lekin bundan boshqa katta
muammolarga duch kelmadim. Kundalik hayot uchun kerak bo‘lgan xizmatlar ham
yetarli. Menimcha, bu jihatdan Wakayama Osaka yoki Tokiodan unchalik farq
qilmaydi.Wakayama wuniversiteti haqida ham yaxshi fikrdaman. Bu davlat
universiteti bo‘lgani uchun o‘qish oson emas. Ammo shu orqali ko‘p narsalarni
o‘rganish va rivojlanish mumkin. Bundan tashqari, universitetda xorijiy talabalar
uchun turli tadbirlar va klublar tashkil etiladi. Shu sababli nafaqat o‘qish, balki
boshqa davlatlardan kelgan talabalar bilan tanishish va yangi do‘stlar orttirish

imkoniyati ham mavjud.

Menimcha, tabiat qo‘ynida, sokin muhitda yashash va o‘qishni istagan insonlar
uchun Wakayama juda yaxshi tanlovdir. Bu yerda go‘zal tabiat, mehribon insonlar
va yaxshi ta’lim muhiti mavjud. Dastlab Wakayama men tasavvur gqilgan
Yaponiyadan biroz farq qilgandek tuyulgan edi. Ammo hozir men Wakayamaga

kelganimdan juda xursandman va bu yerda yashayotganimdan mamnunman.



